
B-READY XALQARO MEZONI: KICHIK 
BIZNES VA XUSUSIY TADBIRKORLIKNI 
RIVOJLANTIRISH ORQALI KAMBAG‘ALLIKNI 
QISQARTIRISH ISTIQBOLLARI

Matniyozova Dilrabo Abdug‘apporovna
Urganch Ranch texnologiya universiteti 
“Iqtisodiyot” yo‘nalishi 2-bosqich magistranti

Annotatsiya. Ushbu ilmiy maqolada Jahon bankining yangi “Business Ready” (B-READY) loyihasi biznes va investitsiya 
muhitini baholashning zamonaviy, kompleks hamda shaffof yondashuvi sifatida tahlil qilinadi. Maqolada B-READY 
metodologiyasining asosiy ustunlari, 2025-yilgi hisobotda O‘zbekistonning erishgan natijalari (68,81 ball) hamda 
ushbu reytingning xususiy sektorga ta’siri ko‘rib chiqilgan. Xususan, biznes muhitini yaxshilash, qonunchilikning amaliy 
samaradorligini oshirish va davlat xizmatlarini raqamlashtirish orqali kichik biznesni rivojlantirish hamda hududlarda 
kambag‘allikni qisqartirish istiqbollari ilmiy asoslab berilgan.

Kalit soʻzlar: B-READY, Jahon banki, biznes muhiti, kichik biznes, davlat xizmatlari, qonunchilik bazasi, amaliy 
samaradorlik, kambag‘allikni qisqartirish, norasmiy iqtisodiyot, raqamlashtirish.
Abstract. This scientific article analyzes the World Bank’s new “Business Ready” (B-READY) project as a modern, 
comprehensive, and transparent approach to assessing the business and investment environment. The article examines 
the main pillars of the B-READY methodology, Uzbekistan’s achievements in the 2025 report (68.81 points), and the 
impact of this ranking on the private sector. In particular, the study scientifically substantiates the prospects for developing 
small businesses and reducing poverty in the regions through improving the business environment, increasing the 
practical effectiveness of legislation, and digitalizing public services.

Key words: B-READY, World Bank, business environment, small business, public services, legal framework, practical 
effectiveness, poverty reduction, informal economy, digitalization.
Аннотация. В данной научной статье проект Всемирного банка “Business Ready” (B-READY) рассматривается 
как современный, комплексный и прозрачный подход к оценке деловой и инвестиционной среды. В статье 
проанализированы основные направления методологии B-READY, результаты, достигнутые Узбекистаном в 
отчёте за 2025 год (68,81 балла), а также влияние данного рейтинга на частный сектор. В частности, научно 
обоснованы перспективы развития малого бизнеса и сокращения бедности в регионах за счёт улучшения бизнес-
среды, повышения практической эффективности законодательства и цифровизации государственных услуг.

Ключевые слова: B-READY, Всемирный банк, деловая среда, малый бизнес, государственные услуги, 
законодательная база, практическая эффективность, сокращение бедности, неформальная экономика, 
цифровизация.

K I R I S H
Jahon iqtisodiyotining hozirgi bosqichida barqaror iqtisodiy o‘sish va aholi farovonligini oshirish bevosita 

institutsional muhit sifatiga bog‘liq [4]. Jahon miqyosida kichik va o‘rta biznes vakillari yalpi ichki mahsulotning 
salmoqli qismini hamda yangi ish o‘rinlarining qariyb 70 foizini yaratadi. Birlashgan Millatlar Tashkilotining 
(BMT) Barqaror rivojlanish maqsadlari (SDG) doirasida ham aynan inklyuziv tadbirkorlik muhitini yaxshilash 
qashshoqlikka barham berish va munosib ish o‘rinlari yaratishning asosiy kaliti sifatida e’tirof etilgan [11].

Aynan shu global maqsadlarga hamohang ravishda, Jahon banki tomonidan joriy qilingan yangi “Business 
Ready” (B-READY) loyihasi biznes va investitsiya muhitini baholashning zamonaviy, kompleks va shaffof 
yondashuvi sifatida avvalgi “Doing Business” reytingining o‘rnini egalladi [1]. B-READY reytingi avvalgi 
metodologiyani zamonaviylashtirgan holda, eng asosiy o‘zgarish sifatida qonunlarning faqat qog‘ozdagi 

holatini emas, balki ularning firmalar real hayotiga qanday ta’sir ko‘rsatayotganini tahlil qiladi [10]. Ushbu yangi 
konseptual asos xususiy sektor rivojlanishi uchun zarur bo‘lgan shart-sharoitlarni baholaydi hamda kichik va 
o‘rta biznesni qo‘llab-quvvatlash orqali bevosita kambag‘allikni qisqartirishga xizmat qiladi [5].

M A V Z U G A  O I D  A D A B I Y O T L A R  S H A R H I
Biznes muhiti, xususiy mulk daxlsizligi va iqtisodiy o‘sish o‘rtasidagi bog‘liqlik ko‘plab olimlar tomonidan 

keng o‘rganilgan. Xususan, kichik va o‘rta biznesning iqtisodiy o‘sish hamda kambag‘allikni qisqartirishdagi 
o‘rni T. Beck, A. Demirgüç-Kunt va R. Levine (2005) tomonidan kross-kantri dalillar asosida chuqur o‘rganilgan 
[4]. Ularning ilmiy xulosalariga ko‘ra, xususiy sektorning erkin faoliyat yuritishi va moliyaviy resurslardan 
foydalanish imkoniyatining kengayishi kambag‘allik darajasining tizimli pasayishiga xizmat qiladi.

Iqtisodiy hamkorlik va taraqqiyot tashkilotining (OECD, 2023) hisobotlarida ham maqbul tadbirkorlik muhitini 
yaratish barqaror iqtisodiyotning tayanchi sifatida e’tirof etilgan [5]. Jahon banki o‘zining yangi tadqiqotlarida 
Doing Business reytingini zamonaviylashtirgan holda, davlat xizmatlari sifati, ijtimoiy inklyuzivlik va amaliy 
operatsion samaradorlikni kompleks baholashga e’tiborni qaratmoqda [2]. Bu olimlar va xalqaro institutlarning 
yondashuvlari B-READY mezonining ilmiy poydevorini tashkil etadi.

T A D Q I Q O T  M E T O D O L O G I YA S I
Ushbu tadqiqotda jarayonlarni ilmiy o‘rganishda iqtisodiy-institutsional tahlil, tizimli yondashuv va 

qiyosiy tahlil kabi nazariy metodlar qo‘llanildi. Tadqiqotning amaliy (empirik) bazasi sifatida Jahon bankining 
B-READY konseptual modeli hamda korxonalar rahbarlari o‘rtasida o‘tkazilgan de facto so‘rovnomalar (WBES) 
ma’lumotlaridan foydalanildi.

B-READY metodologiyasi korxonaning butun hayotiy siklini, ya’ni ochilishidan tortib to yopilishigacha 
bo‘lgan davrni to‘liq qamrab oladi va uni uchta teng huquqli ustun orqali baholaydi [2]. Mazkur yondashuv 
iqtisodiyotdagi tadbirkorlik muhitini har tomonlama o‘rganish imkonini beradi. Qonunchilik va amaliyot o‘rtasidagi 
farqni aniqlash maqsadida ishlab chiqilgan ushbu ustunlar va ularning umumiy bahodagi ulushi 1-rasmda 
keltirilgan.

Tadbirkorlik faoliyatining hayotiy sikli mantiqiy bosqichlarga bo‘lingan bo‘lib, ular 10 ta yo‘nalishni 
o‘z ichiga oladi [2]. Bu yo‘nalishlar: Biznesni boshlash (Business Entry), Joylashuv (Business Location), 
Kommunal xizmatlar (Utility Services), Mehnat (Labor), Moliyaviy xizmatlar (Financial Services), Xalqaro savdo 
(International Trade), Soliqqa tortish (Taxation), Nizolarni hal etish (Dispute Resolution), Bozor raqobati (Market 
Competition), Bankrotlik (Business Insolvency). Har bir yo‘nalish yuqorida ta’kidlangan uchta ustun bo‘yicha 
alohida baholanadi (1-jadval). 

1-jadval. B-READY metodologiyasi bo‘yicha 10 ta yo‘nalishning 3 ustunli baholash matritsasi

№ Ingliz tilidagi 
talqini

O‘zbek tilidagi 
talqini

Har bir yo‘nalishni uch ustun boʻyicha baholanishi

1-ustun: Qonunchilik 
bazasi (Tartibga solish 
sifati)

2-ustun: Davlat xizmatlari 
(Raqamli va infratuzilma)

3-ustun: Amaliy 
samaradorlik (Real 
operatsion holat)

1 Business 
Entry

Biznesni 
boshlash

Korxonani ro‘yxatdan 
o‘tkazish, ta’sis hujjatlari 
va ustav kapitali bo‘yicha 
huquqiy talablarning 
soddaligi.

Onlayn ro‘yxatdan o‘tish 
portallarining mavjudligi va 
qulayligi (masalan, Yagona 
darcha).

Ro‘yxatdan o‘tish 
uchun amalda 
sarflanadigan kunlar 
soni, kutilmagan 
byurokratik 
xarajatlar.

2 Business 
Location Joylashuv

Yer uchastkalarini ajratish, 
qurilishga ruxsat berish 
va mulk huquqini himoya 
qilish normativlari.

Elektron kadastr tizimlari, 
qurilish ruxsatnomalarini 
raqamli platformalar orqali 
olish imkoniyati.

Qurilish 
ruxsatnomasi va 
kadastr hujjatlarini 
qo‘lga kiritishgacha 
bo‘lgan real vaqt va 
bosqichlar soni.

3 Utility 
Services

Kommunal 
xizmatlar

Elektr energiyasi, suv va 
gaz tarmoqlariga ulanish 
hamda xavfsizlik qoidalari.

Ta’minotchi korxonalarning 
elektron xizmatlari, 
tariflarning ochiq-
oshkoraligi.

Amalda tarmoqqa 
ulanish tezligi, elektr 
toki uzilishlarining 
davomiyligi va 
chastotasi.

4 Labor Mehnat

Mehnat kodeksining 
moslashuvchanligi, 
ishchilar huquqlari va 
ijtimoiy himoya kafolatlari.

Raqamli bandlik portallari, 
mehnat shartnomalarini 
elektron ro‘yxatga olish 
tizimlari.

Ishchi yollash yoki 
bo‘shatishning 
amaliy qulayligi, ish 
beruvchining real 
ijtimoiy soliq yuki.

5 Financial 
Services

Moliyaviy 
xizmatlar

Kreditlash, garov ta’minoti 
va bank operatsiyalarini 
tartibga soluvchi qonunlar 
sifat.

Elektron garov reestrlari, 
kredit byurolari ma’lumot 
bazalarining mavjudligi.

Tadbirkorning 
kredit olishi uchun 
sarflanadigan vaqt, 
kredit foizlarining 
amaliy ochiqligi.

6 International 
Trade Xalqaro savdo

Eksport-import tariflari, 
bojxona hujjatlarini 
rasmiylashtirish va kvota 
qoidalari.

Bojxona “Yagona darcha” 
elektron tizimi, chegara 
infratuzilmasining holati.

Chegaradan 
yuk o‘tkazishda 
hujjatlarni tekshirish 
uchun ketadigan 
amaliy soatlar va 
logistika xarajatlari.

7 Taxation Soliqqa tortish

Soliq stavkalari, turlari 
va ularni hisoblash 
metodikasini belgilovchi 
soliq kodeksi.

Elektron soliq hisobotlarini 
topshirish va to‘lovlarni 
onlayn amalga oshirish 
tizimlari.

Yil davomida soliq 
hisobotlarini yopish 
uchun sarflanadigan 
real vaqt va soliq 
yuklamasi.

8 Dispute 
Resolution

Nizolarni hal 
etish

Tijorat nizolarini sudda va 
suddan tashqari (arbitraj, 
mediatsiya) hal qilish 
tartiblari.

Elektron sud tizimlari 
(E-sud), sud qarorlari 
va jarayonlarining ochiq 
ma’lumotlar bazasi.

Da’vo arizasi 
kiritilgandan to qaror 
ijrosigacha bo‘lgan 
jarayonning real 
davomiyligi.

9 Market 
Competition Bozor raqobati

Monopoliyaga qarshi 
kurashish, intellektual mulk 
huquqini himoya qilish 
qonunchiligi.

Raqobat qo‘mitasining 
ochiq xizmatlari, patent va 
tovar belgilarini ro‘yxatga 
olish platformalari.

Bozorga yangi 
qatnashchilarning 
kirib kelish darajasi, 
amaliyotda 
innovatsiyalarning 
himoyalanganligi.

10 Business 
Insolvency Bankrotlik

To‘lovga qobiliyatsizlik, 
korxonani sanatsiya 
qilish va tugatish qonun-
qoidalari.

Bankrotlik jarayonlarini 
elektron boshqarish 
va kreditorlar uchun 
ma’lumotlar ochiqligi.

Tugatish 
jarayonining qancha 
vaqt olishi va 
kreditorlarning o‘z 
mablag‘larini undirib 
olish foizi.

Ushbu tahlilda avvalgi reytinglarda bo‘lmagan raqamli texnologiyalar, ekologik barqarorlik va gender 
tengligi kabi kross-kesishuvchi omillar ham doimiy ravishda hisobga olinadi (1-rasm) [12].

1-rasm. B-READY reytingini shakllantiruvchi asosiy ustunlar ulushi

T A H L I L  V A  N A T I J A L A R
B-READY dasturi doirasida amalga oshirilgan 2025-yil hisobotida jami 101 ta iqtisodiyot baholandi [8]. 

O‘zbekiston mazkur hisobotda ilk marta ishtirok etdi va mamlakatning umumiy ko‘rsatkichi 68,81 ballni tashkil 
etdi. Bu ko‘rsatkich dunyo bo‘yicha o‘rtacha darajadan yuqori ekanligini namoyon etadi [8]. Mamlakatning aniq 
yo‘nalishlar va ustunlar bo‘yicha erishgan natijalari hamda ularning toifalanishi 2-jadvalda o‘z aksini topgan 
(2-jadval).

2-jadval. O‘zbekistonning B-READY 2025 hisobotidagi asosiy natijalari
Ko‘rsatkich /

Indikator nomi To‘plangan ball Toifasi [8]

Biznesni boshlash indeksi 90,73 1-toifa (Eng yuqori)

Amaliyot osonligi (operatsion samaradorlik) 71,80 1- toifa

Normativ-huquqiy baza (tartibga solish) 69,52 2- toifa (O‘rtadan yuqori)

Umumiy ko’rsatkich 68,81 O‘rtachadan yuqori

Davlat xizmatlari ko’rsatkichi 65,12 2- toifa

Joylashuv, Mehnat, Moliyaviy xizmatlar, Soliq - 2-toifa

Bozor raqobati, Bankrotlik - 3-toifa (Pastki toifa)

Olingan natijalar shuni ko‘rsatadiki, garchi mamlakatda biznesni ro‘yxatdan o‘tkazish va boshlash jarayonlari 
sezilarli darajada osonlashgan bo‘lsa-da (1-toifa), bozor raqobatini ta’minlash va bankrotlik tartib-qoidalarida 
(3-toifa) tarkibiy muammolar saqlanib qolmoqda. B-READY metodologiyasi nuqtai nazaridan yondashilsa, bu 
ko‘rsatkichlar hududlarda kichik va o‘rta biznesni qo‘llab-quvvatlash va kambag‘allikni qisqartirishga bevosita 
ta’sir qiladi. Amaliy samaradorlikning oshishi quyidagi zanjir reaksiyasini yuzaga keltiradi:

Birinchidan, raqamlashtirishni rag‘batlantirish korrupsion xavflarni kamaytiradi. Qoidalarning shaffofligi va 
biznesni boshlashdagi ma’muriy to‘siqlarning qisqarishi tadbirkorlarning “xufiyona iqtisodiyot”dan (norasmiy 
sektordan) rasmiy bozorga o‘tishini tezlashtiradi.

Ikkinchidan, ma’muriy to‘siqlarning qisqarishi moliyaviy inklyuzivlik (elektron garov reyestrlari, mikro-
kreditlar) bilan birgalikda startaplar uchun resurslarga yo‘l ochadi [5]. Rivojlanayotgan iqtisodiyotlar tajribasida 
bozor raqobatini ta’minlash va monopoliyaga qarshi kurashish kichik biznesning yashovchanlik darajasini 
(survival rate) oshiruvchi asosiy omildir [12].

X U L O S A  V A  T A K L I F L A R
Olingan natijalar tahlili shuni ko‘rsatmoqdaki, B-READY mezoni xususiy sektorni rivojlantirishning yangi 

oltin standarti hisoblanadi [1]. Uning kompleks yondashuvi hukumatlardan huquqiy normalarni shunchaki qabul 

qilishni emas, balki bu hujjatlarning kichik biznes vakillari operatsion faoliyatida qanday ijobiy o‘zgarishlar 
keltirib chiqarayotganini amalda namoyon etishni talab qiladi [10].

Institutsional islohotlarning amaliy natijasi bevosita kambag‘allikni qisqartirish zanjirida yaqqol ko‘rinadi. 
B-READY amaliy samaradorlikni oshirish va “davlat xizmatlari” ustunida raqamlashtirishni rag‘batlantirish orqali 
korrupsion xavflarni kamaytiradi. Raqamli infratuzilmaning rivojlanishi chekka hududlardagi aholining moliyaviy 
resurslarga ulanishini osonlashtiradi va tadbirkorlarning rasmiy bozor munosabatlariga o‘tishini tezlashtiradi [4].

Shuningdek, ma’muriy to‘siqlarning qisqarishi moliyaviy inklyuzivlik (elektron garov reyestrlari, mikro-
kreditlar) bilan birgalikda startaplar uchun resurslarga yo‘l ochadi [6]. Rivojlanayotgan iqtisodiyotlar tajribasida 
bozor raqobatini ta’minlash va monopoliyaga qarshi kurashish kichik biznesning yashovchanlik darajasini 
(survival rate) oshiruvchi asosiy omildir [13]. Shu sababli, bankrotlik tamoyillarini soddalashtirish — bu 
biznesning shunchaki yopilishi emas, balki kapitalning samarasiz sohadan samarali sohaga tezroq ko‘chishi 
deb qabul qilinishi muhim ahamiyatga ega.

Bu jarayonlar muqarrar ravishda yangi ish o‘rinlari yaratilishiga va daromad manbalarining diversifikatsiyasiga 
xizmat qiladi. Mamlakatning reytingdagi o‘rnining ko‘tarilishi jamiyatdagi ijtimoiy-iqtisodiy muammolarning, 
shu jumladan kambag‘allikning tizimli qisqarishini ta’minlovchi strategik qadamdir [5]. Aynan shuning uchun 
O‘zbekiston hukumati o‘zining maqsadli strategiyasida mamlakatni 50 ta eng ilg‘or davlat qatoriga kiritishni 
muhim ustuvor vazifa qilib belgilagan [7].

